លោកពូជាលី ហេង កើតបានកើតមកក្នុងត្រកូលអ្នកកសិករគាត់កើតនៅក្នុងខេត្តបាត់ដំបង ហើយគាត់ក៏បានរស់នៅក្នុងជំរុំបន្ទាប់ពីរបបប៉ុល ពតហើយមកដែរ ។គាត់បានធ្វើការនៅក្នុង មណ្ឌលជនពិការហើយរៀននៅទីនោះផងដែរ។ហើយគាត់ក៏អាចយល់ហើយនិយាយភាសានៃជនពិការផងដែរ។គាត់បានរៀបការជាមួយប្រពន្ធរបស់គាត់ហើយមានកូនស្រីមួយប្រុសមួ យ។គាត់មានជីវភាពមិនសូវល្អប៉ុន្មានទេ ប៉ុន្តែគាត់បានខិតខំដើម្បីអោយកូនគាត់ទៅសាលា រៀនព្រោះចង់អោយពួកគេមានអនាគតល្អ។
ការសំភាសន៍របស់លោកពូ ជា លីហេង
អ្នកដែលសំភាសន៍ឈ្មោះ ញ៉ែម សុគន្ធា
អ្នកដែលត្រូវគេសំភាសន៍ឈ្មោះ ជាលីហេង
ក៖ ជាដំបូងនាងខ្ញុំសូមថ្លែងអំណរគុណដល់លោកពូដែលអោយញ៉ុមសំភាសន៍អំពីជីវប្រវត្តិរប ស់លោកពូនាងខ្ញុំឈ្មោះញ៉ែម សុគន្ធាជាអ្នកសំភាសន៍អំពីជីវិតរបស់លោកពូនៅក្នុងថ្ងៃនេះ ហើយថ្ងៃដែលពួកយើងសំភាសន៍គឺនៅក្នុងថ្ងៃទី១៣ខែវិច្ឆិកា ឆ្នាំ២០១៧។ការសំភាសន៍នេះមា នទីតាំងនៅភូមិព្រែករំាង ឃុំកំពង់សំណាញ់ ក្រុងតាខ្មៅ ខេត្តកណ្តាល។ហើយថ្ងៃនេះខ្ញុំបានធ្វើ ការសំភាសន៍ដល់លោកពូ គាត់នឹងប្រាប់ពីឈ្មោះរបស់គាត់។ចឹងពូតើឈ្មោះពេញពូឈ្មោះអ្វី ដែរ?
ខ៖ ជា លីហេង។
ក៖ ចា៎!!ចឹងលោកពូមានឈ្មោះហៅខាងក្រៅអត់?
ខ៖ អត់។
ក៖ អត់មានទេ។តាំងពីក្មេងមកអត់ដែលមានទេពូហេ?
ខ៖ អត់ទេ។
ក៖ មានតែមួយហ្នឹង?ចា៎!!ចឹងពូសំរាប់អាយុរបស់លោកពូវិញក្នុងឆ្នាំនេះលោកពូអាយុប៉ុន្មាន ហើយ?
ខ៖ ៤៩។
ក៖ ចឹងតើលោកពូកើតឆ្នាំខ្មែរវិញតើកើតឆ្នាំសត្វអីគេដែរលោកពូ?
ខ៖ អាហ្នឹងរកាក្បែរចហើយអាហ្នឹង។
ក៖ ចា៎ ចឹងតើទីកន្លែងកំណើតលោកពូនៅឯណាវិញដែរ?
ខ៖ ទីកន្លែងកើតគឺនៅភ្នំសំពៅ។
ក៖ ចា៎ ហ្នឹងហើយ ចឹងនៅតាមសំបុត្រកំណើតគឺថានៅក្នុងភូមិភ្នំសំពៅ ឃុំភ្នំសំពៅ ស្រុកបាត់ ដំបង ខេត្តបាត់ដំបង ប្រទេសកម្ពុជា។ចឹងពូសំរាប់ពូវិញពូកើតនៅថ្ងៃទីខែណាដែរ?
ខ៖ កើត ១៦ ខែ១១ ឆ្នាំ១៩៦៩។
ក៖ ចា៎ហ្នឹងហើយ ចឹងពូតើអើសំរាប់ក្រុមគ្រួសាររបស់ពូវិញម្តងតើពូមានបងប្អូនប្រុសស្រីចំ នួនប៉ុន្មាននាក់ដែរ?
ខ៖ អើនិយាយរួមប្អូនស្រីមាន២​នាក់។
ក៖ សរុបទាំងអស់ហា៎ ទាំងពូដែរហា៎?
ខ៖ ស្រី២នាក់ ទាំងអស់ ទាំងអស់វា៧។
ក៖ ៧នាក់ទាំងលោកពូ?
ខ៖ហ្នឹងហើយ។
ក៖ ចឹងតើលោកពូជាកូនទីប៉ុន្មាននៅក្នុងគ្រួសារ?
ខ៖ កូនទី១។
ក៖ បងគេ?
ខ៖ហ្នឹងហើយ។
ក៖ ចឹងតើបងប្អូនលោកពូចាប់ផ្តើមពីទី១រហូតដល់ទី៧ហ្នឹង ពួកគាត់ឈ្មោះអីគេខ្លះ ពូអាចរៀប រាប់ប្រាប់ពីទីមួយ ទាំងត្រកូលហា៎??
ខ៖ ទី១ឈ្មោះញ៉ុមជា លីហេង ។ក៖ ចា៎!!ខ៖ ទី២ ជា សុខខេង ទី៣ ជា សុខខឿង ទី៤ ជា តុង ត្រា ទី៥ជា យ៉ា ទី៦ ជា សៃយ៉ា ទី៧ ជា ហៃ។
ក៖ ចា៎ឈ្មោះ ពិរោះៗណាស់ពូណ្ណោះ? ខ្សែចិនពូហេ៎?
ខ៖ ខ្សែ។
ក៖ ហ្នឹងហើយ។ចឹងលោកពូតើលោកពូនៅចងចាំសាច់រឿងអ្វីខ្លះជាមួយនឹងបងប្អូនលោកពូតាំ ងពីនៅក្មេងមកហា៎តើលោកពូបានលេងអីខ្លះជាមួយដែលធំធាត់មកជាមួយគាត់របៀបម៉េច ដែរ?
ខ៖ អាហ្នឹងធំធាត់យើងមើលថែគាត់មានស្អីមានដែលលេងអី។
ក៖ចា៎ ដូចមើលថែគាត់របៀបម៉េចដែរពូ?
ខ៖ អាហ្នឹងយើងមើលថែមុជទឹកមុជអីអោយ។
ក៖ ហ្នឹងហើយ ចឹងក្រៅពីមុជទឹកមុជអីអោយគាត់មានដែលនាំគាត់លេងអីគេខ្លះដែរចឹង?
ខ៖ អត់ដែលនំាលេងអីទេនៅតូចៗពិបាក ដល់យើងនាំលេងវាពិបាកដែរហ្នឹងហា៎!! មាននំាលេ ងអីផងតែប្អូនៗវានំាចេះតែនាំលេងគ្នីគ្នាវាទៅលេងយើងវាមិនសូវបានមើលវាដែរហ្នឹងហា៎!!
ក៖ ចា៎!!!ខ៖ យើងរវល់ដែលការងាររៀនសូត្រដែរ។
ក៖ ចា៎ហ្នឹងហើយចឹងអាលែងរវល់ គ្រាន់តែមើលគាត់ការខុសត្រូវគាត់តែប៉ុណ្ណឹងទេពូណោះ?
ខ៖ ហ្នឹងហើយ។
ក៖ ចា៎ចឹងពូតើពេលពូនៅពីក្មេងតើពូចូលចិត្តធ្វើអ្វីដែលជាមួយពួកគាត់ជាងគេ ជាមួយបងប្អូន ហា៎អ្វីដែលចូលចិត្តធ្វើជាងគេ​ធ្វើអីគេ?
ខ៖យើង កាលនៅក្មេងៗកាលដែលមិនទាន់ និយាយរួមកាលមិនទាន់មកនៅខាងក្រោយ នៅ ៣នាក់បងប្អូនហ្នឹងមានអី !!ក៖ចា៎!!ខ៖ គ្រាន់តែ៣នាក់បងប្អូនហ្នឹងមើលថែគ្នាទៅវិញទៅមកមា នស្អី។
ក៖ ចា៎ មើលថែរបៀបម៉េចដែរពូ?
ខ៖ មើលថែ អាហ្នឹងយើងមើលការខុសត្រូវ ប្អូនៗស្រីយើងត្រូវមើលការខុសត្រូវ។
ក៖ ហ្ហ៎ហ្នឹងហើយ។ ចា៎ចឹងសុទ្ធតែស្រីៗដែលចឹងបងប្អូនពូ!!
ខ៖ ហ្នឹងហើយ។
ក៖ ចា៎។ខ៖ ទឹមបានអាក្រោយនេះបានយើងមិនសូវរវីរវល់ប៉ុន្មាន អាយើងឪក្រោយហា៎!!ក៖ ចា៎
ខ៖មិនសូវរវីរវល់ តែនិយាយរួម យើងនិយាយពីជីវិតយើងម៉ងហា៎!!ឪចុងធ្វើបាបដែរហ្នឹងហា៎!!
ក៖ ម៉េចទៅពូ?
ខ៖ ធ្វើបាបខ្លាំងហា៎!!!
ក៖ ថីបានធ្វើបាប?
ខ៖ អាហ្នឹងយើង និយាយរួមយើងគាត់ប្រើយើងធ្វើស្អីតែមិនទាន់ចឹងហា៎!!ក៖ ចា៎!!ខ៖យើងនិ យាយប្រាប់ទៅជីវិតឪចុងវាមិនដែលល្អទាំងអស់ទេ តែធ្វើបាបដែរហ្នឹង។ក៖ចា៎!!ខ៖ ទាំងប្អូនៗ ទាំងអស់ធ្វើបាបដូចគ្នា។
ក៖ ការធ្វើបាបនឹងម៉េចទៅលោកពូអាចប្រាប់?
ខ៖ ធ្វើបាបយើងវ៉ៃអីចឹងទៅណាស់!!ក៖ហ្ហ៎!!ខ៖ កាលនៅដីថៃរត់ចោលផ្ទះមួយសារហើយតើ!!
ក៖ ពូធ្លាប់នៅប្រទេសថៃទៀត។
ខ៖ នៅ នៅជំរុំខៅដាង។ក៖ហ្ហ៎!!ខ៖ នៅជំរុំខៅដាងញ៉ុមក៏ធ្លាប់ចូលចឹងដែរតែខាងប្រូតេស្តង់។
ក៖ ចា៎ធ្លាប់ចូលខាងព្រះវិហារសាសនាគ្រិស្តដែរ!!!
ខ៖ ហ្នឹងហើយ។
ក៖ចា៎ចឹងពូតើសំរាប់ម្តាយរបស់លោកពូវិញគាត់ឈ្មោះអីគេដែរ?
ខ៖​ ជា ឡេង។
ក៖ គាត់កើតនៅក្នុងថ្ងៃខែឆ្នាំណាដែរលោកពូ?
ខ៖​ អត់ដឹងទាល់តែមើលអានោះបានដឹង។
ក៖ ចឹងតាមរយៈសំបុត្រកំណើតរបស់ម្តាយរបស់លោកពូ គាត់ឈ្មោះ ជា ឡេង សញ្ជិតខ្មែរ កើ តនៅក្នុងឆ្នាំ១៩៤១។ខ៖ ៥៣(១៩៥៣)។ក៖ នេះនៅក្នុងសំបុត្រកំនើតគេដាក់១៩៤១។
ខ៖ ហ៊ឺចឹងដាក់ខុស។
ក៖ ចឹងសំរាប់មើលសំបុត្រកំណើតរបស់អ៊ំស្រីផ្ទាល់វិញផ្ទាល់ម្តងមើល!!!ហ្ហ៎ចឹងនៅក្នុងសំបុត្រ កំណើតរបស់លោកពូគេដាក់ខុសហើយ មើលសំបុត្រកំនើតរបស់អ៊ំស្រីវិញ។ចឹងគាត់ឈ្មោះ ជា ឡេងថ្ងៃខែឆ្នាំកំណើតរបស់គាត់គឺនៅថ្ងៃទី០៤ ខែមិនា ឆ្នាំ១៩៥៣ នៅភូមិដីឡូតិ៍ ឃុំតាខ្មៅ ស្រុកកណ្តាលស្ទឹង ខេត្តកណ្តាល ប្រទេសកម្ពុជា ។ចា៎ហ្នឹងហើយ ចឹងលោកពូតើឪពុករបស់ លោកពូវិញគាត់ឈ្មោះអីគេដែរ?
ខ៖ សំ យី។
ក៖ ចា៎ហ្នឹងហើយ ចឹងញ៉ុមនឹងអានសំបុត្រកំនើតរបស់លោកពូ​គាត់ឈ្មោះ សំ យី កើតនៅក្នុង ឆ្នាំ១៩៤០ តែគាត់អត់បានប្រាប់ថ្ងៃទីខែអីទេ!!!!ចឹងគាត់កើតនៅភូមិភ្នំសំពៅ ឃុំភ្នំសំពៅ ស្រុក បាត់ដំបង ខេត្តបាត់ដំបង ប្រទេសកម្ពុជា។ចា៎ហ្នឹងហើយ ចឹងលោកពូសំរាប់ជាមួយហ្នឹងម្តាយរ បស់លោកពូតើពូមានការចងចាំអីគេខ្លះជាមួយម្តាយរបស់លោកពូតើម្តាយរបស់លោកពូគាត់ ជាមនុស្សម៉េចដែរ?
ខ៖​គាត់ជាមនុស្សល្អ។
ក៖ ចា៎ហើយម៉េចទៀតទៅក្រៅពីមនុស្សល្អ?
ខ៖​គាត់បន្តរកស៊ី គាត់ជាមនុស្សល្អរកស៊ីចិញ្ចឹមកូន តតាំងពីជំនាន់អាពតមកហា៎!!!
ក៖ ម៉េចខ្លះទៅពូ?
ខ៖ កាលហ្នឹងគាត់ធ្វើស្រែ កាលហ្នឹងគាត់ធ្វើរកអីចិញ្ចឹមកូន អោយរស់។ក៖ចា៎!!ខ៖មានអី។
ក៖ហ្នឹងហើយគាត់ជាមនុស្សល្អមែនទែនពូណោះ?
ខ៖ ហ្នឹងហើយ។
ក៖ចឹងសំរាប់ឪពុករបស់លោកពូវិញ?
ខ៖ឪពុកញ៉ុមគាត់ក៏ល្អដែរ។
ក៖ គាត់យ៉ាងម៉េចដែរពូអាចរៀបរាប់លក្ខណៈរបស់គាត់បានទេ?
ខ៖ គាត់អើលោកពុកខ្ញុំជាអ្នកបួសរៀនពីដើមគាត់បន្ទាប់ពីសម្តេចសង្ឃ គាត់លោកហា៎ពីដើម ពីសង្គមលោកបន្ទាប់ពីសម្តេចសង្ឃ។ក៖ចា៎!!ខ៖​គាត់ធ្លាប់កសាងច្រើនណាស់ពីសង្គមចាស់ កសាងទាំងមន្ទីរពេទ្យសម្តេច អាស្អាងព្រែកតូចយើងហ្នឹង។ក៖ចា៎!!ខ៖ ទៅកសាងដាក់ថាដាក់ ឈ្មោះសម្តេចហើយស្ពានព្រែកឃ្លោកយើងហ្នឹង ត្រើយខាងណោះហា៎!!!ក៏គាត់កសាងដែរ។
ក៖ហ្ហ៎គាត់កសាងបានច្រើន។
ខ៖គាត់ធ្វើបានច្រើន ហើយក្លោងទា្វរវត្តស្រះចកពីសង្គមក៏គាត់ជាអ្នកកសាងដែរ​ កសាងច្រើន ណាស់។ក៖ចា៎!!!ខ៖ ពីសង្គម។
ក៖ហ្នឹងហើយ។
ខ៖ សម្តេចហៅទៅស្រុកបារំាងអត់ទៅផងហ្នឹង!!!
ក៖ ម៉េចចុះបានអត់ទៅ??
ខ៖ចុះគាត់អត់ទៅមិនដឹងម៉េចគាត់!!!!
ក៖ សម្តេចសីហនុហ្នឹងមែន?
ខ៖ ហ្នឹងហើយសម្តេចសីហនុយើងហ្នឹង។
ក៖ ចា៎ហ្នឹងហើយ។ចឹងអ្វីដែលលោកពូស្រលាញ់ឪពុកលោកពូជាងគេនៅត្រង់ចំនុចណាទៅ?
ខ៖ដែលសម្តេចស្រលាញ់គាត់ធ្វើល្អមានអី។
ក៖ និយាយថាលោកពូហា៎??លោកពូស្រលាញ់គាត់ម៉ងហា៎ ពូស្រលាញ់ត្រង់ចំណុចណាខ្លះ ឪពុករបស់លោកពូ?
ខ៖និយាយរួមកាលយើងនៅនេះ យើងនៅតូចៗដែរ។ក៖ចា៎!!ខ៖ហើយគាត់ពីសង្គមគាត់លេង ជំនាន់អាពតហ្នឹងគាត់លែងធ្វើស្អីហើយគាត់លែងបួសលោកក៏គាត់សឹកសឹកហើយគ្រាន់ធ្វើស្រែចំការ ធ្វើស្រែចំការចិញ្ចឹមជីវិតក្រុមគ្រួសារចឹងហា៎!!!
ក៖ ចា៎ហ្នឹងហើយ។ចុះសំរាប់ម្តាយរបស់លោកពូវិញតើអ្វីដែលលោកពូស្រលាញ់ម្តាយបំផុតត្រ ង់កន្លែងណា?
ខ៖ គាត់ពីដើមគាត់រកស៊ីលក់ដូរចឹងហា៎!!
ក៖ តែលោកពូស្រលាញ់គាត់ហា៎??ស្រលាញ់គាត់ថាដូចរបៀបដែលគាត់បានលះបង់អីគេខ្លះ សំរាប់ពូចឹងហា៎??
ខ៖ អាហ្នឹងយើងលះបង់អ្វីច្រើនៗដែលតស៊ូចិញ្ចឹមយើងហ្នឹង។
ក៖​ ហ្ហ៎ចឹងពូស្រលាញ់គាត់កន្លែងត្រង់ហ្នឹងដែលគាត់។
ខ៖ ហ្នឹងហើយ។
ក៖ ត្រង់គាត់តស៊ូច្រើនដើម្បីគ្រួសារពូណោះ?
ខ៖ ហ្នឹងហើយ។
ក៖ ចឹងពូសំរាប់ចូលដល់ជីដូនជីតារបស់ពូវិញម្តង ។ឥឡូវសំរាប់ចូលខាងម្តាយសិនហា៎!!ខ៖ បាទ!!ក៖ ចឹងតើជីតាពូខាងម្តាយគាត់ឈ្មោះអីគេដែរ?
ខ៖ ជីតា កុងឈ្មោះអើ កង់ ជួយ ហ៊ាវ។
ក៖ ចា៎ហ្នឹងហើយ ។ចឹងប្រហែលជាញ៉ុមជួយអាននៅពូម៉ងដោយសារបានទទួលសំបុត្រកំណើ តពីម្តាយរបស់លោកពូដែរ។ចឹងតារបស់លោកពូគាត់ឈ្មោះ ចេង ជួយហ៊ាវ ជនជាតិខ្មែរគាត់ កើតនៅក្នុង១០២១ នៅភូមិដីឡូតិ៍ ឃុំតាខ្មៅ ស្រុកកណ្តាលស្ទឹង ខេត្តកណ្តាល ប្រទេសកម្ពុជា ហើយសំរាប់យាយរបស់លោកពូវិញ ឈ្មោះ !!ខ៖ លឹម!!ក៖​នៅក្នុងសំបុត្រកំណើតឈ្មោះហាក់ សាយហ៊ួយ។
ខ៖បាទឈ្មោះ ហាក់ សាយហ៊ួយ។
ក៖ហ្នឹងហើយឈ្មោះយាយរបស់លោកពូណោះ?
ខ៖ហ្នឹងហើយ។
ក៖ ចឹងគាត់កើតនៅក្នុងឆ្នាំ១៩២២ នៅភូមិដីឡូតិ៍ ឃុំតាខ្មៅ ស្រុកកណ្តាលស្ទឹង ខេត្តកណ្តាល ប្រទេសកម្ពុជា ដែរ ហ្នឹងសំបុត្រកំនើតបញ្ជាក់បែបហ្នឹង។ចឹងសំរាប់លោកពូ កើតទាន់តាលោក ពូតា ជុយហ៊ាវអត់?
ខ៖ អត់ផង។
ក៖ ហើយដែលម៉ាក់លោកពូប្រាប់ថាតាជាមនុស្សបែបម៉េចទេ?
ខ៖ និយាយរួមគាត់ជាមនុស្សសុទ្ធតែអ្នកគាត់ធ្លាប់ជីវិតអ្នកក្រ ។ក៖ចា៎!!ខ៖ តស៊ូរកស៊ីចិញ្ចឹមកូន ចឹងហា៎!!!ដើរស៊ីឈ្មួលរែកទឹកអោយគេចឹងហា៎!!ជីវិតគាត់។ក៖ចា៎!!ខ៖ហើយបើយាយគាត់ពីដើ មឆ្មប។ក៖ហ្ហ៎!!ខ៖ ឆ្មបដើរបង្កើតកូនបង្កើតអីចឹងហា៎!!ក៖ចា៎!!ខ៖ យាយគាត់ឆ្មប។
ក៖ចា៎ហើយពូកើតទាន់យាយអត់ចុះ?
ខ៖ អត់!!
ក៖ ទាំងតាទំាងយាយអត់ទាន់ទាំង២?
ខ៖ អត់ទាន់ទាំងអស់។
ក៖ អត់ទាន់ទាំងអស់ ។ហើយពូដឹងថាពួកគាត់ទាំង២ស្លាប់នៅក្នុងជំនាន់ណាអត់?
ខ៖ និយាយរួមគាត់ស្លាប់ !!បើយាយគាត់ស្លាប់ជំនាន់អាពត ។ក៖ចា៎!!ខ៖ បើកុងស្លាប់មុន។
ក៖ មុនទៀត?
ខ៖ មុនអាពត។មុនអាពតកាលយើងមិនទាន់សង្គ្រាមហា៎!!ក៖ចា៎!!ខ៖ មិនទាន់សង្គ្រាមយើង ស្លាប់តាំងពីជំនាន់ហ្នឹងមក។
ក៖ ពូដឹងថាគាត់ស្លាប់ដោយសារអីគេអត់?
ខ៖ ហ្នឹងសួរម៉ែបានដឹង ហ្នឹងញ៉ុមអត់សូវដឹងដែរ!!!
ក៖ ដឹងទេលោកយាយថាប៉ារបស់លោកយាយគាត់ស្លាប់ដោយសារអី ជំងឺឬក៏ចាស់ជរាឬក៏ម៉េ ចដែរ?
(ម្តាយរបស់ពូ)៖ ហ្ហ៎គាត់ចាស់ជរាដែរ។
ក៖ហ្ហចឹងទេហេ៎!!
(ម្តាយរបស់ពូ)៖ គាត់ស្លាប់កាលពីឆ្នាំ៦៨(១៩៦៨)ម្ល៉េះ!!
ក៖ ហ្ហ៎ចឹងលោកតាស្លាប់តាំងពី១៩៦៨ ចា៎ហ្នឹងហើយអរគុណច្រើន។
ខ៖ ចឹងសំរាប់ចូលដល់ជីដូនជីតាលោកពូខាងឪពុកវិញម្តង តើលោកតារបស់លោកពូខាងឪពុ កគាត់ឈ្មោះអីដែរ?
ខ៖ អត់ស្គាល់។
ក៖ លោកយាយចាំឈ្មោះឪពុកក្មេកហា៎??
(ម្តាយរបស់ពូ)៖ គាត់ស្លាប់អស់ហើយ។
ក៖តែចាំឈ្មោះគាត់អត់?
(ម្តាយរបស់ពូ)៖អត់ចាំ។
ក៖អត់ស្គាល់??
ខ៖ អត់ស្គាល់ដែរ។
ក៖ហ្ហ៎ ចឹងទាំងតាទាំងយាយអត់ស្គាល់ទាំង២?
ខ៖ហ្នឹងហើយ។
ក៖ហ្ហ៎!!ឪពុកពូអត់ដែលបា្រប់ខ្លះទេហេ៎?
ខ៖ អត់បើនៅតូចៗទាលតែសួរម៉ែ អត់ដែលនេះផង។
ក៖ អ៊ំអត់ចាំដែរ។ចឹងខាងតាអត់ចាំទេ។ចឹងអើសំរាប់ម្តាយរបស់ពូម៉េច អ៊ំកើតឆ្នាំអីគេឆ្នាំខ្មែរ?
ខ៖ ឆ្នាំម្សាញ់។
(មា្តយរបស់ពូ)៖ឆ្នាំម្សាញ់។
ក៖ ចឹងប៉ាឆ្នាំអីគេឆ្នាំខ្មែរលោកពូ?
ខ៖ អត់ឆ្នាំអីដែរ។
ក៖ចឹងម៉េចប្រពន្ធប្រាប់ថាឆ្នាំច។តែពូអត់ចាំ។
ខ៖ ម៉ែឪឆ្នាំចហេ?
(ម្តាយរបស់ពូ)៖ ដូចមិនមែនឆ្នាំចទេ!!ឆ្នាំអីទេញ៉ុមក៏អត់ចាំឆ្នាំគាត់ដែរ ដឹងតែអាយុគាត់៧០ គាត់ស្លាប់ ស្លាប់ជំនាន់អាពត។
ខ៖ ស្លាប់ជំនាន់អាពតគាត់ឈឺ។
(មា្តយរបស់ពូ)៖ស្លាប់ឆ្នាំ៧៦។
ក៖​ចឹងស្វាមីអ៊ំស្លាប់នៅឆ្នាំ១៩៧៦។ដោយសារអីគេដែរទៅ?
ខ៖ ជំងឺ។
(ម្តាយរបស់ពូ)៖ គាត់ឈឺ ទល់នោម នោមអត់ចេញ នៅជំនាន់អាពតហ្នឹង។
ក៖ហើយអត់មានថ្នាំអត់មានអី?
ខ៖ ជំនាន់ហ្នឹងមានថ្នាំមកពីណា ជំនាន់អាពត។
ក៖ អើយបងធំហ្នឹងពិបាកណាស់!!!យ៉ាប់ម៉ង។
ខ៖ ជំនាន់ហ្នឹងឯណាមានថ្នាំ មានតែថ្នាំអាចមន៍ទន្សាយ។
ក៖ចា៎ចឹងគាត់អាយុ៧០ហ្នឹងគាត់ស្លាប់ហ្នឹង ចឹងបានទទួលពត៌មានបានច្រើនដែរអំពីបងប្អូន ប៉ុ ន្តែជីតាខាងឪពុកអត់ស្គាល់តាហើយយាយទេចា៎!!
(ម្តាយរបស់ពូ)៖ស្គាល់តាយាយ គាត់ស្តីដណ្តឹងគាត់បួសលោកហា៎!!ក៖ចា៎!!ខ៖ គាត់បួសហើយ ដល់គាត់សឹកមកគាត់ដណ្តឹងយើងការហ្នឹង គាត់មានតែខ្លួនគាត់តែមួយទេអត់មានម៉ែឪបងប្អូន ទេឯណា!!
ក៖ ហ្ហ៎ចឹងប្តីអ៊ំគឺខ្លួនតែមួយទេ??
(ម្តាយរបស់ពូ)៖ ចា៎!!ខ្លួនតែមួយតើ។
ក៖ ម៉ែឪឥវ៉ាន់បាត់អស់ហើយហេ?
(ម្តាយរបស់ពូ)៖ ម៉ែឪអត់មានទេ គាត់គ្រាន់តែប្រាប់ថាស្រុកកំណើតគាត់នៅកំពតនៅឈូកចឹង ទៅណា៎!!!ក៖ចា៎!!(ម្តាយរបស់ពូ)៖ដឹងតែប៉ុណ្ណឹង គាត់ប្រាប់តែប៉ុណ្ណឹង។
ក៖ ចឹងសំរាប់តើឪពុករបស់លោកពូវិញគាត់ធ្វើអីសំរាប់ចិញ្ចឹមជីវិតដែរពេលពូនៅពីក្មេងចឹង ហា៎??
ខ៖គាត់នៅបួស។
ក៖ តែបួស?
ខ៖ហ្នឹងហើយ។
ក៖តែមុនបួសទៀតណោះអ៊ំ?
(ម្តាយរបស់លោកពូ)៖បួសកាលពីអាយុ១៣ឆ្នាំមករហូត។
ក៖ ប៉ុន្តែគ្រាន់តែពេលរៀបការជាមួយអ៊ំហ្ហ៎??
ខ៖ រៀបការជាមួយខ្ញុំ៦០(១៩៦០)ហើយ។
ក៖សឹកហើយធ្វើស្រែចំការហ្នឹង។
(ម្តាយរបស់លោកពូ)៖ ធ្វើចំការ។
ខ៖ ធ្វើចំការនៅខេត្តបាត់ដំបង ធ្វើចំការ។
ក៖ហើយចុះដល់ពេលម៉ាក់វិញ?
ខ៖ ម៉ែលក់ដូរ។ លក់ដូរតាំងពីរនៅថៃហ្ហ៎ លក់ដូរនៅថៃរហូត។
(ម្តាយរបស់ពូ)៖ តាំងពីក្មេងហ្ហ៎!!តាំងនៅដីឡូតិ៍ កើតជានៅដីឡូតិ៍ហ្ហ៎!!
ខ៖ ក្រោយពេទ្យជ័យជំនះហ្នឹង។
ក៖ ចា៎!!!ហ្នឹងហើយ។
(ម្តាយរបស់ពូ)៖ ពេទ្យជ័យជំនះហ្នឹងកាលពីមុនគេហៅពេទ្យឆ្កួត។
ក៖ហ្នឹងហើយ។ចា៎ហើយថាពេទ្យជ័យជំនះគេហៅពេទ្យឆ្កួត។
(ម្តាយរបស់ពូ)៖ ពេទ្យពែ្រកត្នោត។
ក៖​ចា៎ហ្នឹងហើយ។អើចឹងចូលដល់ក្រុមគ្រួសារបន្ថែមទៀតតើក្រុមគ្រួសារលោកពូរស់នៅក្នុង ខេត្តកណ្តាលដែលពូរស់នៅសព្វថ្ងៃនេះយូរនៅ?
ខ៖នៅយូរហើយ។
ក៖​តាំងពីឆ្នាំណាដែរ?
ខ៖៩២(១៩៩២)។
ក៖១៩៩២ពូណោះ?
ខ៖ បាទ យើងមកហើយនេះ យើងធ្វើមាតុភូមិនិវត្តន៍មកវិញ ធ្វើមាតុភូមិនិវត្តន៍ពេលមកពីដីថៃ វិញ។
ក៖ហ្ហ៎ចឹងពូតើពូរស់នៅលើទឹកដីថៃរយៈពេលប៉ុន្មានឆ្នាំ?
ខ៖ តាំងពី៧៩(១៩៧៩)។
ក៖ហ្ហ៎ ៧៩(១៩៧៩)មក។
ខ៖៧៩(១៩៧៩)៩២(១៩៩២)មកវិញ។៩២(១៩៩២) ដឹកមកវិញ។
ក៖ចា៎!!តែពេលហ្នឹងភាគច្រើនអ្នកដែលនៅជំរុំភាគច្រើនគេទៅស្រុកគេមែនទេពូ?
ខ៖ហ្នឹងហើយ តែយើងធ្វើសំភាសន៍ធ្លាក់ប៉ុន្មានសារហើយហ្នឹង!!
ក៖ ជាប់ឪក្រោយហ្នឹងមាន គេអត់ដឹង ថាអាជាប់ឈ្មោះ ខុសត្រកូលហ្នឹងគេ គេអោយកែយើង អត់ដឹង។ក៖ហ្ហ៎!!ខ៖ យើងអត់ដឹងបើយើងកែ គេចង់ជួយយើង ពួកវាសុទ្ធតែចេះខ្មែរ គេដឹងថា យើងមានកូនមួយទៀត ហើយយើងថាដាក់ក្នុងសំបុត្រគ្រួសារយើងថាពោះម៉ាយ សៀវភៅគ្រួ សារថាមេម៉ាយ ដល់មេម៉ាយទៅជាប់អាប្អូនមួយនេះ ជាប់អាប្អូនអាតុងត្រាមួយហ្នឹង ជាប់អាហ្នឹ ងមួយហ្នឹងបានធ្លាក់ទៅធ្វើបានមកហ្នឹងរហូតហ្នឹង។
ក៖ចា៎ចឹងអត់បានទៅរស់នៅប្រទេសក្រៅហ្នឹងគេពូណោះ?
ខ៖បាទ តែមានគេជួយដែរ​គាត់សុំម៉ែធ្វើបងធម៌ប្អូនធម៌ហ្នឹង ធានាម៉ែទៅដែរ តែម៉ែគាត់ទៅធ្វើ ការនៅថៃទៅដកដំឡូង។ក៖ចា៎!!ខ៖ទៅដកដំឡូងទៅគេហៅមានឈ្មោះចេញទៅយើងអត់បានទៅបានទៅតែ ធានា៥គ្រួសារ ៤គ្រួសារបានចេញយើងអត់បានចេញទេ។ក៖អូយ!!ខ៖កាល ហ្នឹងនៅតែ៣នាក់បងប្អូនទេហ្ហ៎២ ៣នាក់បងប្អូនទេ!!!
ក៖ ចឹងពេលហ្នឹងគេសំភាសន៍ទៅណាដែរពូ?
ខ៖ហា៎?
ក៖ ទៅប្រទេសណាដែរ?
ខ៖កាលហ្នឹងយើងអត់ទាន់នេះទេ កាលហ្នឹងទៅបារាំងហ្ហ៎កាលហ្នឹងទៅបារំាង ទាល់តែសារ ក្រោយទៀតបានអាមេរិច។ក៖ចា៎!!ខ៖​គេជួយដែរហ្នឹងហា៎ តែយើងអត់បានទៅ គេជួយគ្រប់គ្នា ហ្នឹង។ក៖ចា៎!!!ខ៖យើងគ្មាននិស្ស័យ ហើយខ្សែស្តេចក៏គេជួយដែរ!!ក៖ហ្ហ៎!!ខ៖ខ្សែស្តេចទៀត ហា៎គេជួយ។
ក៖ចា៎ហ្នឹងហើយ។ចឹងពូមានសាច់ញាតិដទៃឬក៏បងប្អូនលោកពូណាដែលធ្លាប់រស់នៅប្រទេស ក្រៅអត់ឥលូវ ឬក៏ពីមុនមក?
ខ៖ មានតើ ទៅឆ្នំា៨៣(១៩៨៣)យាយ។
ក៖យាយហេ?
ខ៖ហ្នឹងហើយ។
ក៖តែឥឡូវគាត់ម៉េចហើយ?
ខ៖យាយនៅអាមេរិចទាល់តែសព្វថ្ងៃ។
ក៖ហ្ហ៎ម្តាយរបស់!!
ខ៖ត្រូវម្តាយមីង។
ក៖ម្តាយមីងហេ៎?
ខ៖ហ្នឹងហើយ។
ក៖ចុះបងប្អូនឥវ៉ាន់អត់មានអ្នកណាទៅរស់នៅប្រទេសក្រៅទេហេ?
ខ៖អត់ទេ។
ក៖ហ្នឹងហើយ។នៅប្រទេសអីគេវិញ?
ខ៖អាមេរិច។
ក៖អាមេរិច!!ចា៎!!ចឹងពូចូលដល់ជីវតអាពាហ៍ពិពាហ៍របស់លោកពូវិញម្តង តើប្រពន្ធរបស់លោ កពូឈ្មោះអីគេដែរ?
ខ៖ ពុធ ខន។
ក៖សុំម្តងទៀត?
ខ៖ ពុធ ខន។
ក៖ ចា៎ ពុធ ខន។ចឹងនេះក៏មានសំបុត្រកំនើតរបស់លោកពូដែរ!!!ចឹងសំបុត្រកំណើតរបស់ប្រ ពន្ធលោកពូបានថាគាត់កើតនៅថ្ងៃទី០៥ខែ ឧសភា ឆ្នាំ១៩៧១នៅភូមិស្វាយជ្រំ ឃុំស្វាយជ្រំ ស្រុក ព្រៃវែង ខេត្តព្រៃវែង ប្រទេសកម្ពុជា ចា៎ហ្នឹងហើយ។
ខ៖ ចឹងលោកពូសំរាប់លោកពូបានរៀបការជាមួយអ្នកមីងនៅឆ្នាំណាដែរ?
ខ៖ បាទ៩៦(១៩៩៦)។
ក៖ ១៩៩៦ចា៎ តើការរៀបការហ្នឹងពូចាំថ្ងៃទីទេ ខែណា?
ខ៖ វាដូចអត់ចាំសោះ
ក៖ ចាំតែឆ្នាំហ្នឹងទេហេ៎?
ខ៖ចាំតែឆ្នាំ។
ក៖ចឹងការរៀបការហ្នឹងពូមានអោយបណ្តាការគាត់នៅខាងស្រីទេ?
ខ៖ អត់ទេកាលហ្នឹងប្រពន្ធចាញ់បោកគេ។
ក៖ ម៉េចចឹងវិញ?
ខ៖ចាញ់បោកគេកាលហ្នឹងយើងអត់មានទាន់ធ្វើអីកាលហ្នឹង ។ក៖ហ្ហ៎!!ខ៖ ចាញ់បោកគេ ដូចថា គេយកមកលក់មកអីចឹងហា៎!!!ក៖ចា៎!!ខ៖ដល់ចឹងទៅម៉ែក៏ជួយ នៅជាមួយគេ គេអត់មានអោយ ប្រាក់ខែអីផងហ្នឹង ជួយលក់ដូរគេនៅព្រែកហូរយើងនេះ។ក៖ចា៎!!ខ៖ ផ្ទះផារិន ហ្អែងស្គាល់ទេ?
ក៖ ស្គាល់។ខ៖ហ្នឹង!!ក៖ អើប្រពន្ធលោកពូហ្នឹងហេ៎??
ខ៖ហ្នឹងហើយជួយលក់ដូរគេមកមាននេះឯណា ជួយលក់មក គ្នាអត់មានបានអីមួយរៀលទេ!! ទាល់តែម៉ែឃើញមាននិស្ស័យអាណិតទៅ ក៏អោយចេញមកជួយយកចេញមក។
ក៖ ចា៎ហើយពូបានរៀបការជាមួយគាត់ចឹងទៅ?
ខ៖ បាទ លួចចេញមកមិនទាន់បាននេះទេ បានទៅនៅជាមួយបងប្អូនសិន ខ្លាចគេមករកដល់ ផ្ទះ តែមុនចេញមកប្រាប់ប៉ូលីសហើយហើយ ប្រាប់ប៉ូលីសពួកយើងព្រែកហូរហ្ហ៎!!!ម៉ែគាត់ប្រា ប់ប៉ូលីសហើយហើយបានចេញមកល្ងាចឡើងមកម៉ោង៦ចេញមកហ្នឹង។
ក៖ចា៎ហ្នឹងហើយ។ចឹងពូសំរាប់អាពាហ៍ពិពាហ៍ហ្នឹងពូស្រលាញ់គ្នាដោយចិត្តឯងឬក៏ម្តាយពូជាអ្នករៀបចំអោយពូវិញ?
ខ៖ ម្តាយអ្នករៀបចំអោយ។
ក៖ចឹងធ្លាប់លួចស្រលាញ់ប្រពន្ធហ្នឹងពីមុនទេ?
ខ៖អត់ អត់ដែលផង។
ក៖ ពេលគាត់មកជួយវ៉ាន់ចឹងដំបូងៗចឹង មានលួចស្រលាញ់អីអត់។
ខ៖ អត់ អត់នេះផងហ្នឹង ចុះលក់ផ្សារព្រែកហូរទៅនេះហ្នឹង ទៅតែមួយភ្លេតៗជួយគាត់ហើយម កផ្ទះវិញហ្នឹង ថាដូចមាននិស្ស័យចឹងចេះតែថាគាត់ផ្សំផ្គុំអោយទៅ ទៅដល់ស្រុកហ្នឹងទៀតហ្ហ៎!!
ក៖ចា៎ ទៅដល់ស្រុកខាងប្រពន្ធហ្នឹងហេ?
ខ៖ ទៅដល់ម៉ែទៅតើ ម៉ែទៅតើ ទៅគេថា បងប្អូនខ្លះគេថា ខ្លះថាលង់ទឹកស្លាប់ ខ្លះថាគេលក់ ធ្វើស្រីខូចស្រីអីចឹងទៅណាស់!!!ក៖ចា៎!!ខ៖ ដល់បានម៉ែនាំទៅបានឃើញគេភ្ញាក់ផ្អើលចឹងទៅ ណាស់ ឃើញថាម៉ែធម៌ ថាម៉ែធម៌នាំទៅផ្ទះចឹងទៅណាស់!!នៅព្រៃវែងដែរ។ក៖ចា៎!!ខ៖ ចាញ់ បោកគេហ្នឹងមានស្អី!!
ក៖ ប្រពន្ធលោកពូចាញ់បោកគេមកតាមគេចឹងទៅ?
ខ៖ហ្នឹងហើយ។
ក៖តែដោយសារតែការអានិតរបស់ម្តាយរបស់លោកពូបាននាំគាត់មកមើលថែឥវ៉ាន់នាំទៅឪពុ កម្តាយឥវ៉ាន់ចឹងទៅ??
ខ៖ហ្នឹងហើយ។
ក៖ហើយមាននិស្ស័យក៏ក្លាយជាកូនប្រសារចឹងទៅ?៊
ខ៖ហ្នឹងហើយ​ តែគាត់ហ្នឹងអត់ម៉ែឪទេ ម៉ែឪងាប់អស់ដែរហ្នឹង ម៉ែឪស្លាប់អស់ហើយម៉ែឪហ្ហ៎!!ក៖ ចា៎!!ខ៖បើសិនហៅមកសួរគាត់អត់ស្គាល់ម៉ែឪឈ្មោះ។ក៖ចា៎!!ឈ្មោះអីៗមិនសូវដឹងដែរ​ កំព្រា តើអត់មានម៉ែឪផងហ្នឹង។
ក៖ចឹងកូនកំព្រាប្រពន្ធលោកពូ?
ខ៖ហ្នឹងហើយ។
ក៖ចឹងពូ!!!
(ម្តាយរបស់ពូ)៖មីងមាវាគិតថាគេយកវាមកលក់បាត់ហើយហ្នឹង។
ក៖ហ្ហ៎គេស្មានថាគាត់ចឹងយកមកលក់មកអីចឹង។ចឹងពូជួបប្រពន្ធដំបូងនៅណា?ពេលពូឃើញ គាត់ដំបូងគេបំផុតហា៎??
ខ៖ ឃើញបំផុតហ្នឹងផ្សារព្រែកហូរយើងហ្នឹង​។
ក៖ ផ្សារព្រែកហូរហ្នឹង?
ខ៖ហ្នឹងហើយ ម៉ែគាត់នៅហ្នឹងផ្សារព្រែកហូរយើងហ្នឹង​នៅលក់ដូរគាត់មិននេះ ផ្សារព្រែកហូរ ហ្នឹង!!!!
ក៖គាត់យកមកនៅចឹងទៅអោយជួយលក់គុយទាវអីចឹងទៅ??
ខ៖ អត់ទេ អត់អោយលក់ទេ មុនដំបូងនៅជួយលក់គេនៅនេះតើ តែគាត់រំដោះចេញមកមក នៅជួយលក់ហ្នឹងទៅ​ នៅជាមួយបងប្អូនហ្នឹងទៅ។គេហៅយើងប្រើអត់អស់លុយហា៎!!
ក៖ហ្ហ៎!!គ្រាន់តែចិញ្ចឹម?
ខ៖​គ្រាន់តែចិញ្ចឹមអោយបាយយើងស៊ីហ្នឹងហា៎!!
ក៖ហ្នឹងហើយ លក់មនុស្សមើលតែលក់អីហើយ!!
ខ៖ហ្នឹងហើយ។
ក៖ តែមួយជីលុយមាស។
ខ៖ លុយមាស។
ក៖ហ្នឹងហើយចា៎គេបោកគាត់!!
ខ៖គេបោក។
ក៖​ចឹងលោកពូតើលោកពូចេះអាននឹងសរសេរភាសាខ្មែរបានច្បាស់ទេ??
ខ៖ឥឡូវវាខានយូរ អានចេះតែបានតិចៗហើយតែឥលូវយ៉ាប់ភ្នែកណាស់ឥឡូវ។
ក៖ ដល់តែប្រើវ៉ែនតាជំនួយហេ?
ខ៖ហ្នឹងហើយ សរសេរឥលូវក៏សរសេរមិនកើតដែររឹងដៃណាស់!!សរសេលែងកើតហើយយើង បោះបង់ចោលយូរហើយអាហ្នឹង។
ក៖តែនៅអានបានពូណោះ?
ខ៖អានបានខ្លះៗ។
ក៖ សរសេក៏បានខ្លះៗដែរ?
ខ៖ហ្នឹងហើយ។
ក៖ចឹងពូតើក្រៅពីភាសាខ្មែរពូមានចេះភាសាអីក្រៅពីភាសាខ្មែរអត់?អង់គ្លេស បារំាងអីមាន ចេះ?
ខ៖ អង់គ្លេសនិយាយរួមចេះបានតិចៗឥលូវភ្លេចចង់អស់ហើយ!!ធ្លាប់រៀនដែរធ្លាប់រៀនជាមួយ និយាយរួមនៅឯណោះធ្លាប់រៀនជាមួយសាសន៍គេផ្ទាល់យើធ្លាប់ធ្វើការនៅថៃហា៎!!!ក៖ចា៎!!ខ៖ ធ្លាប់ធ្វើការផងរៀនផង ហើយយើងនៅឯណោះយើងនៅមណ្ឌលពិការនៅថៃហា៎!!ក៖ចា៎!!ខ៖ យើងនៅមណ្ឌលពិការចឹង!!!
ក៖ គេបង្រៀននៅឯណោះទៅ?
ខ៖ រៀននៅឯណោះទៅ ញ៉ុមអង់គ្លេស ដូចជាសាសន៍គេថៃដូចជាជនជាតិភីលីពីន ជាពិសេស ជាមួយភីលីពីនម៉ង ភីលីពីនហើយថៃរៀនជាមួយអង់គ្លេសដែរហ្នឹង។ក៖ចា៎!!ខ៖ តែជាមួយអា មេរិចកាំងមិនសូវប៉ុន្មានទេ!!ច្រើនតែភីលីពីនហើយថៃទេ!!!ក៖ចា៎!!ខ៖និយាយរួមជនជាតិភីលីពី នស្រលាញ់ណាស់កាលណោះ!!ហ្នឹងសួរថាចង់ទៅប្រទេសគេអត់?កាលហ្នឹងបើថាចង់ទៅគេ ជួយទៅបាត់ហើយយើងអត់ចង់កាលហ្នឹង យើងនៅក្មេងយើងឆោតដែរ នៅកាលហ្នឹងយើង ឆោតដែរកាលហ្នឹង។
ក៖ ចេះតែខ្លាចបែកម៉ែបែកឪ៕
ខ៖​ចេះតែខ្លាច។
ក៖ ចា៎ហ្នឹងហើយចឹងលោកពូសំរាប់អើការសិក្សារបស់ពូវិញពូបានរៀនថ្នាក់ដល់ទីប៉ុន្មានដែរ?
ខ៖ទី៥។
ក៖ ទី៥សម័យណាវិញ?
ខ៖សម័យយើងនៅថៃហ្នឹង សៀវភៅពីដើមហ្នឹងសៀវភៅពីដើមមិនមែនសៀវភៅពួករៀនឥលូ វទេ!!!
ក៖ ចា៎!!ឆ្នាំណាវិញពូរៀនហ្នឹង?
ខ៖តាំងពី និយាយរួមតាំងពីឆ្នាំ៨០ជាង(១៩៨០)។
ក៖ ៨០(១៩៨០)ជាងបែកប៉ុល ពតហើយ?
ខ៖ ៨០ជាង យើងទៅនៅថៃហើយហ្នឹងបានទៅរៀនហ្នឹង។
ក៖ហ្ហ៎ហ្នឹងហើយ។
ខ៖ ៨១(១៩៨១)និយាយរួមរហូត!!ក៖ចា៎!!ខ៖រហូតមកដល់៨០(១៩៨០)រៀនរហូតដល់ឆ្នាំ៩១ (១៩៩១)៩២(១៩៩២)បានយើងមកហ្នឹងថ្នាក់ទី៥រៀនមិនទាន់ចប់ផងហ្នឹង។
ក៖ ចឹងពូហេតុអីបានមិនមកបន្តការសិក្សានៅខេត្តកណ្តាលនេះទៀតចឹង?
ខ៖ យើង ណាមួយយើងអត់ភ្នែកខ្ជិល។
ក៖ហ្ហ៎!!!
ខ៖ហើយណាមួយយើងដាច់ខ្សែរយៈ ដាច់ខ្សែរយៈអ្នកពីការ ញ៉ុមនៅទីនោះ គរថ្លង់និយាយ មនុស្សគរថ្លង់និយាយស្តាប់បានទាំងអស់!!!
ក៖ ចា៎!!ពូស្តាប់គេបាន?
ខ៖ស្តាប់បាននិយាយទៅ ធ្វើដៃធ្វើជើងទៅតបទៅវិញគេស្តាប់បាន អ្នកពិការភ្នែកក៏ធ្លាប់ដែរ។
ក៖ ពូធ្វើម៉េចទៅ?
ខ៖ អ្នកពិការភ្នែកគេមានប្រដាប់អោយរៀន ។ក៖ចា៎!!ខ៖រៀនហើយចុច ចុចអក្សរទៅយើងដឹង អ្នកពិការភ្នែកធ្លាប់ នៅណោះកាលនៅណោះគេហៅដើរយកធ្វើការផងរៀនផងពេលព្រលឹម ឡើងយើងបោសអុបវីសអីហើយដើរយកក្មេង​ គរថ្លង់មនុស្សខ្វាក់អ្នកប្រាជ្ញាអត់ចឹងហា៎!!ក៖ចា៎!
ខ៖អ្នកអើ និយាយរួមមនុស្សអត់គ្រប់។ក៖ចា៎!!ខ៖មនុស្សអត់គ្រប់យើងមកយកដើរយកមកដា ក់សាលាក្មេងខ្វីនខ្វង់អីពិការដូចអាមណ្ឌលអាកន្លែងនេះចឹងហា៎!!ក៖ចា៎!!ខ៖ហ្នឹងហើយយកចឹង
ក៖​ហ្នឹងហើយ ជួយគេពូណោះ?
ខ៖ហ្នឹងហើយ។
ក៖ចឹងពូជួយគេបានច្រើនមែនទែន។
ខ៖ជួយអង្គការនៅហ្នឹងគេរៀនមានអស់លុយអីណា ហើយគេយកទៅតាមដាននៅមន្ទីរពេទ្យ មន្ទីរពេទ្យក៏មានអ្នកពិការដែរ ពិការភ្នែកពីការជើងផង ចេះតែចូលចឹងយើងដឹកដៃចេះតែដឹក ដៃចូលទៅចឹងចូលហើយឡើងឡានមក!!ហើយពេលទៅវិញយើងជូនគេទៅវិញទៅ!!
ក៖ចា៎ពេលគេនិយាយអីមកក៏ពូអាចស្តាប់បានដែរ?
ខ៖ហ្នឹងហើយ។
ក៖គេធ្វើកាយវិការអីបានទាំងអស់?
ខ៖កាយវិការបានមនុស្សគរមនុស្សអីកាយវិការបានទាំងអស់ហ្នឹងស្តាប់បានទាំងអស់ហ្នឹង។
ក៖ចុះពូឥលូវនៅចាំភាសាទាំងអស់ហ្នឹងទេ?
ខ៖ឥលូវវា!!
ក៖ភាសាកាយវិការហ្នឹងហា៎?
ខ៖ឥឡូវវាភ្លេចអស់ហើយយើងបោះបង់ចោលយូរហើយ ភ្លេចអស់ហើយឡើងប៉ុន្មានឆ្នាំហើយ តាំងមកតាំង៩២(១៩៩២)ក៖ចា៎!!ខ៖ឥឡូវញ៉ុមចូល បោះបង់ចោល ។កាលញ៉ុមទៅធ្វើម៉ុងនៅ ភ្នំហានជ័យហា៎!!ពួកគេដឹកមនុស្សគរមកមួយឡានមក អោយទៅបកប្រែអោយបន្តិចមើល!! បកប្រែអោយតិចមើល ចុះភ្លេចអស់ហើយ។
ក៖ហ្នឹងហើយ ចឹងពូតើពូរៀនហ្នឹងគេហៅសាលាអីគេវិញពេលពូនៅកំពុងរៀនហ្នឹងហា៎??
ខ៖ អើកាលហ្នឹងយើងរៀននៅសាលា សាលានៅណោះគេហៅ និយាយរួមគេហៅសាលាគរ ថ្លង់ម៉ងហ្នឹងហា៎!!!គេហៅដាក់អាសាលា ទិសស្យាស្គូល។
ក៖អីគេវិញ?
ខ៖ទិសស្យាស្គូល។
ក៖ ស៊ីស្យា?
ខ៖ គេហៅសាលាអ៊ើដេសេ អាយអរស៊ីហា៎!!
ក៖ចា៎!!និយាយពូនេះហា៎!!សាលាដែលពូដែលរៀនពីទីមួយដល់ទីប្រាំហា៎?
ខ៖ហ្នឹងរៀននៅហ្នឹង រៀននៅហ្នឹងម៉ង!!ក៖ហ្ហ៎!!ខ៖រៀននៅកន្លែងមណ្ឌលពិការហ្នឹងម៉ង!!!
ក៖ ទាំងជួយគេហើយទាំងរៀនខ្លួនឯងទៀត។
ខ៖ហ្នឹងហើយគេអោយរៀនផងធើ្វការផង។
ក៖ហ្ហ៎ល្អហើយចឹង។
ខ៖តែពីដើមយើងរៀន!!ដំបូងយើងរៀនមិនទាន់ចូលមណ្ឌលពិការទេយើងរៀនសាលាយើង ធម្មតា រៀនសាលាធម្មតា​ តែយើងរៀនសាលាធម្មតាយើងរៀន និយាយរួមទៅប្រលង ពេលប្រលងចឹង ប្រលងចេះតែជាប់នឹងគេដែរ!!ចុះរៀនអត់ដែលមើលសៀវភៅផងហ្នឹង មកដ ល់ផ្ទះបោះសៀវភោចោល។
ក៖ហើយថីម៉េចខ្ជិលចឹងពូ?
ខ៖ទាល់តែប្រលងជាប់នឹងគេដែរ!!
ក៖ ពូឆ្លាតហ្នឹងហា៎!!មិនចាំបាច់មើលសៀវភៅក៏រៀនចេះដែរមែនទេ??
ខ៖​អាស្រ័យយើងចេះប្រកប។
ក៖ចា៎ហ្នឹងហើយ។ចឹងពូតើពេលពូនៅរៀនហ្នឹងពូមានមិត្តភក្តិស្និតស្នាលអីអត់?
ខ៖អត់មាន អត់សូវចេះមានមិត្តភក្តិអីនឹងគេទេ!!អត់។
ក៖ម៉េចចឹង?
ខ៖មាន មានដែរតែយើងមិនសូវ រាប់អានមិត្តភក្តិយើងមើលដែរណាស់!! មិត្តភក្តិណាដែលល្អ បានយើងសេពគប់ មិត្តភក្តិមិនល្អយើងអត់សេពគប់ទេ។ក៖ចា៎!!ខ៖អត់សេពគប់ម៉ងមិត្តភក្តិ។
ក៖ចុះមានមួយណាដែលពូជិតស្និតជាងគេទេ??
ខ៖អត់មានទេ។
ក៖អត់មានមិត្តភក្តិជិតស្និតទេ?
ខ៖មាន មានតែអ្នកជិតខាងទល់មុខផ្ទះគ្នាចឹង!!ក៖ហ្ហ៎!!ខ៖មានចឹងវិញ។
ក៖ចឹងពូពេលពូនៅរៀនហ្នឹងហា៎!!ពូអ្វីដែលពូចូលចិត្តធ្វើជាងគេក្រៅពីដូចជាពេលម៉ោងរៀនពូ ស្រលាញ់មុខវិជ្ជាអីគេជាងគេ?
ខ៖រឿងមុខវិជ្ជាទាំងអស់។
ក៖ចូលចិត្តទាំងអស់?
ខ៖បាទហ្នឹងហើយ។
ក៖ចឹងពូតើពូធ្លាប់ធ្វើការនៅវាលស្រែឥវ៉ានអត់ ដូចជាដកស្ទូងអីអត់?
ខ៖ អត់។
ក៖ អត់សោះ?ខ៖អត់។ក៖តែឪពុកម្តាយគាត់ធ្លាប់ធ្វើស្រែចំការមែនទេ?
ខ៖ហ្នឹងហើយ។
ក៖តែពូអត់បានទៅជួយគាត់ទេចឹង?
ខ៖ហ្នឹងហើយ។
ក៖ចឹងតើសំរាប់ពូ ពូធ្លាប់ធ្វើការងារអីគេខ្លះ?
ខ៖ការងារ បើនៅថៃយើងធ្វើការខាងយើងនិយាយរួមនៅក្នុងអុសវីសម៉ង!!នៅក្នុងអុសវីសយើ ងបោសសំអាតចឹងទៅ យើងបោសរៀបចំតុចៅហ្វាយតុអីចឹងទៅ!!ហើយយើងដាំទឹក ទឹកក្តៅទឹ កអីចឹងហា៎ ទឹកក្តៅហើយយើងដល់មកនេះយើង យើងទៅយកក្មេងទៅយកអីចឹងទៅ!!ដើរយ កជិះជាមួយតាកង់ឡានគេទៅ។
ក៖ចា៎!!ហ្នឹងហើយ។ចឹងលោកពូសំរាប់នេះវិញ លោកពូរៀបការហើយ។
ខ៖ហ្នឹងហើយ។
ក៖បានប្រពន្ធមួយដ៏ស្រស់ស្អាត។អូខេចឹងលោកពូពេលពូរៀបការពូមានកូនប្រុសស្រីប៉ុន្មាន នាក់ដែរ?
ខ៖កូនស្រីមួយប្រុសមួយ។
ក៖យីស្រីមួយប្រុសមួយទៀត!!!ចឹងកូនប្រុសឈ្មោះអីគេដែរពូ?
ខ៖កូនប្រុសហេង លីញហ័រ។
ក៖ចុះស្រី?
ខ៖ស្រី ហេង រស្មី។
ក៖ចា៎ចឹងតើពួកគាត់ទាំងពីរនាក់​ ពូចាំថ្ងៃខែឆ្នាំកំណើតរបស់ពួកគាត់ទេ?
ខ៖ចា៎!!ក៖ប្រាប់មក។
ខ៖កូនទីមួយថ្ងៃ២៤ខែ០៤ ១៩៩៩។
ក៖កូនទីពីរ ខែ០២ ថ្ងៃទី០៨ ២០០៥។
ក៖ចា៎!!យីពូចាំមែនទែននេះហិ!!ពួកគាត់កើតនៅឯណាដែរពូ?
ខ៖ពួកគាត់កើតនៅហ្នឹង ភូមិព្រែករាំងយើងហ្នឹង!!!ក៖ភូមិព្រែករាំង។
ខ៖សង្កាត់កំពង់សំណាញ់ ខេត្តកណ្តាលយើងហ្នឹង។
ក៖ចា៎ហ្នឹងហើយ ចឹងពូ ពូមានអោយកូនទៅរៀនទំាងពីរនាក់អត់?
ខ៖ទៅតើ។
ក៖ទៅហេ៎!!ចឹងមូលហេតុអីដែលពូអោយកូនផ្តល់អោយកូនទៅសិក្សា?
ខ៖ ព្រោះអីយើងចង់អោយវាចេះ។
ក៖ ចា៎ !!អាលើសពីចេះហ្នឹងមានអីទៀត?
ខ៖យើងចង់អោយ យើងមានអីចែកយើងមានតែចែកចំណេះអោយវាដើម្បីអោយមានអនាគត 
ក៖ចា៎ហ្នឹងហើយចឹងមានតែផ្តល់ហ្នឹងហេ?
ខ៖ហ្នឹងហើយ។
ក៖ចា៎!!ចឹងពូសំរាប់ពូតើមានដំបូនា្មនអីគេខ្លះដើម្បីចង់ចែកចាយទៅកាន់កូនចៅរបស់លោកពូ?
ខ៖យើងអប់រំវាអោយបានល្អទៅ។ក៖ចា៎!!ខ៖ កុំអោយដើរផ្លូវខុសចឹងទៅ!!
ក៖ហ្នឹងហើយអប់រំម៉េចខ្លះទៅពូ?
ខ៖អប់រំវាកុំអោយដើរភ្លើតភ្លើនចឹងទៅ!!! ហើយអីចឹងទៅណាស់!!!អោយយើងទៅរៀនដឹងតែ ទៅរៀនចឹងកុំអោយនិយាយរួមអោយវា រៀនហើយអោយមកផ្ទះមកអីវិញមក កុំអោយដើរជាមួ​ យមនុស្សអាក្រក់ចឹងទៅណាស់!!ក៖ចា៎!!ខ៖មានពួកម៉ាក់អីមនុស្សអាក្រក់អីមិនបាច់ដើរជាមួយ ទេកូន!!ដើរទៅណាវានិយាយស្តាប់គ្នាដែរ វា​ចេញតែពីរៀនមក យើងចង់ទៅណាអី!!!វាសុំថាមិ នអោយទៅវាមិនហ៊ានទៅ តែអត់ទៅវាអត់ទៅទេ!!យើងអត់អោយទៅវាអត់ទៅទេ!!
ក៖ចា៎!!ហ្នឹងហើយ។
ខ៖ទៅណាចឹងសុទ្ធតែបា្រប់។
ក៖កូនសុទ្ធតែប្រាប់ពូមុនដែរហេ?
ខ៖ហ្នឹងហើយ។
ក៖ចឹងពូសំរាប់ពូដូចជាដើម្បីម៉េចដើម្បីអោយក្រុមគ្រួសារពូមានសុភមង្គលទៅ?
ខ៖អាហ្នឹងនិយាយរួមទៅ យើងចេះអត់អោនអោយគ្នាទៅវិញទៅមកទៅ ។ក៖ចា៎!!ខ៖យើងចេះ ស្រលាញ់ក្រុមគ្រួសារយើងទៅ!!
ក៖ចា៎ហ្នឹងហើយ ចឹងអរគុណច្រើនមែនទែនសំរាប់លោកពូសំរាប់ការសំភាសន៍ហ្នឹងថ្ងៃនេះហើ យញ៉ុមជឿថានៅថ្ងៃអនាគតទៅកូនចៅលោកពូនឹងបានសំភាសន៍ហា៎នឹងបានស្តាប់អំពីជីវប្រវ ត្តិរបស់លោកពូហើយការសំភាសន៍នេះនឹងបានរៀបចំហើយនឹងកូនចៅលោកពូនឹងបានទទួលបាននូវអ្វីដែលយើងបានរៀបចំសំរាប់គាត់ស្តាប់ពីអ្វីទាំងអស់នេះ!!ចឹងសូមអរគុណច្រើនសំ រាប់ការសំភាសន៍នៅក្នុងថ្ងៃនេះណា៎លោកពូ!!!
ខ៖ហ្នឹងហើយ។
